
SHBA-të ndjenjë një

lidhje të veçantë me

popullin e Kosovës

Presidenti Sejdiu u

takua me Ministrin e

Jashtëm të Sllovakisë,

Miroslav Lajcak

Fjala e Presidentit të

Republikës së Kosovës,

dr. Fatmir Sejdiu, në

shënimin e 11-vjetorit

të Betejës së Koshares

Presidenti Sejdiu mori

pjesë në varrimin e

Presidentit të Polonisë,

Lech Kaczynski  

Fjala e Presidentit Se-

jdiu në ceremoninë e

nisjes së punimeve për

autostradën Vërmicë –

Prishtinë - Merdar

Emiratet e Bashkuara

premtojnë përkrahje të

plotë për Kosovën

Fratini: Italia e

përkushtuar për të

mbështetur Kosovën në

rrugën e saj drejt inte-

grimit evropian

Gjermania rithekson mbështet-

jen e fuqishme për Kosovën

Aktiviteti i Presidentit, nr.19                                                                        Faqe 2

29 mars 2010. -
Presidenti i Repub-
likës së Kosovës,
dr. Fatmir Sejdiu
pati sot një takim
me z. Karl-Theodor
zu Guttenberg,
Ministër i Mbrojtjes
i Gjermanisë, të
cilit i shprehu
falënderimet e in-
stitucioneve dhe të
popullit të Kosovës
për shtetin gjer-
man, i cili e ka
përkrahur
fuqishëm vendin
tonë në procese të
gjata, edhe me
dekada. 
Po ashtu, Presi-
denti Sejdiu çmoi
përkushtimin që ka Gjermania për ta
mbështetur Kosovën shtet sovran dhe të
pavarur në zhvillimet e saj të demokracisë
dhe në proceset e zhvillimit ekonomik, ngrit-
jes së mëtejme dhe perfeksionimit të institu-
cioneve tona të rëndësishme, siç është edhe
Forca e Sigurisë e Kosovës, në kuadër të poli-
tikave të përbashkëta të KFOR-it dhe NATO-
së, dhe ne procesin e rëndësishëm të
integrimeve që ne e kemi vizion të pashkëput-
shëm dhe të padilemë” tha Presidenti Sejdiu.
Ai, po ashtu vlerësoi lart edhe kontributin e
kontingjentit gjerman të KFOR-it në Kosovë.
“Ishte një rast i mirë që ta falënderoj Gjer-
maninë nëpërmjet Ministrit Guttenberg dhe
të shpreh konsideratat më të larta për KFOR-
in Gjerman, që ka qenë dhe mbetet i
shkëlqyeshëm në rolin e vet të veçantë edhe
për proceset e tjera që kemi para vetes, po
them gjithmonë në  shenjë të respektit reci-
prok, duke pasur parasysh gjithë ato inves-
time të mëdha dhe të  gjithmonshme që
Gjermania ka dhënë për Kosovën”, vijoi Pres-
identi Sejdiu.
Ndërsa, Ministri Guttenberg rikonfirmoi
mbështetjen e fuqishme që do të japë Gjerma-

nia për Kosovën edhe në të ardhmen. 
“Marrëdhëniet në mes dy vendeve tona janë
edhe shumë të mira dhe besoj që kështu do të
jenë edhe në të ardhmen. Mbështetja e Gjer-
manisë për Kosovën do të vazhdojë edhe në të
ardhmen, në mënyrë që të gjitha çështjet që i
ka Kosova të mund t’i zgjidhim së bashku dhe
të mund të flasim për tregime të suk-
sesshme”, tha Ministri Guttenberg. 
Në këtë kontekst, ai tha se reduktimi i tru-
pave të KFOR-it duhet të bëhet në bazë të
sukseseve të arritura, ndërsa roli i Forcës së
Sigurisë së Kosovës është i ndërlidhur edhe
me përmbushjen e detyrave dhe ofrimin e sta-
bilitetit në këtë vend” tha Ministri Gutten-
berg.
Ai, ndër të tjera, tha se Bashkimi Evropian
ka vullnet për një perspektivë të qartë për
vendet e rajonit, porse, natyrisht, ka edhe
kritere dhe detyra të shtëpisë, të cilat këto
vende duhet t’i përmbushin gjatë rrugës për
në në BE. 
“E pamë, edhe këtu, se ka një vullnet të
jashtëzakonshëm për t’i përmbushur këto de-
tyra, në mënyrë shumë të mirë dhe me një
temp të duhur”,  tha Guttenberg.

30 mars 2010.  - Presi-
denti i Republikës së
Kosovës, dr. Fatmir Se-
jdiu i dorëzoi sot famil-
jes së atdhetarit,
politikanit, veprimtarit
të Lëvizjes për pajtimin
e gjaqeve dhe për mbro-
jtjen e të drejtave të
njeriut, avokatit të
mirënjohur të Kosovës,
z. Shaban Manaj
“Medaljen e Artë të
Lirisë”, me të cilën e
pati dekoruar Presi-
denti historik i Kosovës,
dr. Ibrahim Rugova për
kontributin e dhënë për
lirinë, pavarësinë dhe
demokracinë e Kosovës.

Presidenti Sejdiu priti familjen e

atdhetarit Shaban Manaj

Presidenti Sejdiu priti familjarët e dësh-

morëve Elez Geci dhe Maxhun Berisha
1 prill 2010. - Presidenti i Republikës së
Kosovës, dr. Fatmir Sejdiu priti familjarët e
dëshmorëve Elez Geci e Maxhun Berisha dhe
ua dorëzoi Medaljen e Artë “Luftëtari i Lirisë
- Adem Jashari”, me të cilën i pati deko-
ruar ditët më parë, me rastin e 11-vje-
torit të rënies së tyre në Betejën e
Pozharit.
Presidenti Sejdiu tha se kontributi për
liri, pavarësi e demokraci  i Elez Gecit,
Maxhun Berishës dhe shumë e shumë
dëshmorëve të tjerë do të jetë përherë në
kujtesën e popullit tonë, si sakrificë më
sublime deri në flijimin e vetvetes për
shtetin e Kosovës.
Presidenti Sejdiu vlerësoi lart veprën dhe
kontributin e dhënë të dëshmorëve Elez
Geci e Maxhun Berisha dhe të shumë
dëshmorëve të tjerë, të cilët u flijuan për
këtë lirinë e vendit. 
“Në shenjë përkujdesjeje dhe mirënjo-
hjeje të veçantë për punën, veprën dhe
sakrificën e tyre, krahas vendimit që kam

marrë edhe më herët, sot edhe solemnisht do
t’ua dorëzoj medaljet anëtarëve të ngushtë të
familjes Geci dhe Berisha”, tha Presidenti i
Republikës së Kosovës, dr. Fatmir Sejdiu.

Mesazhi i Presidentit Sejdiu me rastin e

Festës së Pashkëve

3 prill 2010. - Presidenti i Republikës së

Kosovës, dr. Fatmir Sejdiu, ua ka uruar bes-

imtarëve të krishterë dhe të gjithë qytetarëve

të vendit Festën e Pashkëve. Në urimin e

Presidentit Sejdiu thuhet:

Të dashur qytetarë të Republikës së Kosovës,

Këtë të diel do ta kremtojmë së bashku Fes-

tën e Pashkëve, e cila njihet si ditë e paqes, e

dashurisë dhe e shpresës, si ditë e ngadhën-

jimit të jetës mbi vdekjen dhe e rikthimit të

njeriut te vlerat më sublime shpirtërore. 

Kosova është një vend që njihet për harmon-

inë tradicionale midis besimeve dhe etnive të

ndryshme. Këtë cilësi na e vlerësojnë edhe të

tjerët, ndaj ne duhet ta ruajmë dhe ta kul-

tivojmë edhe më tej, ashtu siç e kanë ruajtur

dhe e kanë formësuar të parët tanë pa dallim.

Duke theksuar edhe një herë falënderimin

tonë për miqtë tanë, Shtetet e Bashkuara të

Amerikës, vendet e Bashkimit Evropian dhe

vendet e tjera demokratike anekënd botës,

për mbështetjen e madhe dhënë Kosovës,

urimet më të mira i shprehim edhe për për-

faqësuesit e Korit Diplomatik në vendit tonë,

për komandantët dhe ushtarët e KFOR-it, të

cilët po punojmë me përkushtim për paqen

dhe stabilitetin e Kosovës. 

Në këtë ditë të veçantë, t’i rikujtojmë me

përulje të gjithë ata që u flijuan për lirinë dhe

pavarësinë e vendit tonë të dashur, si dhe të

tregojmë edhe më shumë dhembshuri dhe sol-

idaritet për të gjithë ata persona, të cilët kanë

nevojë për dorën e shoqërisë dhe të shtetit. 

Urime dhe me fat Festa e Pashkëve! 

Mesazhi i Presidentit Sejdiu me rastin e

Festës së Pashkëve Ortodokse

Presidenti i Republikës së Kosovës, dr. Fat-
mir Sejdiu, ua ka uruar besimtarëve
ortodoksë serbë dhe të gjithë qytetarëve të
vendit Festën e Pashkëve Ortodokse. Në
urimin e Presidentit Sejdiu thuhet:
Qytetarë të dashur të Republikës së Kosovës,
E diela e parë e prillit të sivjetshëm sjell për
të gjithë ne porosinë e madhe të Krishtit për
paqe, dashuri dhe mirëkuptim me njëri-
tjetrin. Në vendin tonë, ashtu si edhe të
gjitha festat e tjera, kjo festë kremtohet nga
të gjithë qytetarët pa dallim etnie e besimi.
Kjo, pa dyshim, dëshmon shpirtin e madh të
popullit të Kosovës, i cili, pavarësisht vuajt-
jeve e sakrificave të mëdha që ka përjetuar
gjatë shekujve, ka qenë dhe mbetet shembull
i rrallë i respektit dhe i tolerancës në mes
njerëzve të besimeve e të etnive të ndryshme.
Edhe në këtë ditë të madhe të ringjalljes së
Krishtit, le të zotohemi së bashku për një të
ardhme më të ndritur, më të qetë dhe më të
begatshme për fëmijët dhe të gjithë qytetarët
e Kosovës.
Ritheksojmë me bindje të plotë se institu-
cionet demokratike të Kosovës do të punojnë
me vendosmërinë më të lartë, në mënyrë që
qytetarët tanë të ndihen plotësisht të lirë dhe
të barabartë në shtëpinë tonë të përbashkët,
në Kosovën tonë.
Kosova është vend me një mozaik të jashtëza-
konshëm vlerash nacionale, kulturore dhe sh-
pirtërore. Si e tillë, ajo do të jetë një gur i
çmuar më shumë në hartën e përbashkët të
vendeve të lira evropiane, pjesë e së cilës ka
qenë dhe do të mbetet përherë.  

Me fat dhe gëzuar Pashkët!
Presidenti i Republikës së Kosovës,
Dr. Fatmir Sejdiu

Mesazhe urimi të Presidentit me

rastin e Festës së Pashkëve dhe

Festës së Pashkëve Ortodokse 

3 prill 2010. - Presidenti i Republikës së
Kosovës, dr. Fatmir Sejdiu me rastin e festës
së Pashkëve dhe festës së Pashkëve
Ortodokse, u ka dërguar telegrame urimi
Papa Benediktit XVI, Ipeshkvit të
Ipeshkëvisë së Kosovës, imzot Dodë Gjergji, si
dhe kryetarit të Këshillit të Shërbesave të
Kishës Protestante Ungjillore të Kosovës
Artur Krasniqi.
Në vijim po japim tekstin e telegrameve:

Shenjtërisë së Tij, 
Papa Benediktit XVI

Në emër të popullit dhe institucioneve të Re-
publikës së Kosovës, dua t’ju shpreh urimet
më të përzemërta për Festën e Pashkëve, si
dhe falënderimin tonë të gjithmonshëm për
kujdesin Tuaj të vazhdueshëm dhe të Selisë
së Shenjtë për vendin tim.
Me dëshirat më të mira për Ju dhe për të
gjithë besimtarët katolikë anekënd globit, ju
lus, Shenjtëria juaj, të pranoni ndjenjën e
konsideratës sime më të lartë.  

Urime dhe fat!
Sinqerisht, 
Fatmir Sejdiu
President i Republikës së Kosovës

*****
I nderuari Dodë Gjergji,
Ipeshkëv i Ipeshkvisë së Kosovës

Në emër të popullit dhe të institucioneve të
Republikës së Kosovës ju shpreh urimet më
të përzemërta me rastin e Festës së
Pashkëve.
Dita e Pashkëve, dita e shenjtë e ringjalljes së
Krishtit, e shpirtit njerëzor dhe ringjalljes së
besimit në Zotin, e gjen popullin e Kosovës

më të bashkuar se kurrë në përkushtimin e
tij për të qenë sa më shpejt pjesëtar i familjes
së madhe të kombeve të lira euroatlantike.
Duke e vlerësuar lart rolin Tuaj dhe të Kishës
Katolike Shqiptare në të gjitha proceset që ka
kaluar vendi ynë, urojmë që paqja, dashuria
dhe harmonia në mes qytetarëve të Kosovës
dhe të botës mbarë të mbizotërojë përherë.
I bindur se urtësia e predikimit Tuaj do të
çmohet edhe me tej nga të gjithë qytetarët e
Republikës sonë, ju lus, i nderuar Ipeshkëv,
të pranoni ndjenjën e konsideratës sime më të
lartë!

Me respekt,                   
Dr. Fatmir Sejdiu,
President i Republikës së Kosovës

*****
I nderuari Artur Krasniqi,
Kryetar i Këshillit të Shërbesave i Kishës
Protestante Ungjillore të Kosovës

Në emër të popullit dhe të institucioneve të
Republikës së Kosovës, ju shpreh urimet më
të përzemërta me rastin e Festës së
Pashkëve, e cila shenjon ditën e ngadhënjimit
të jetës mbi vdekjen dhe rikthimin e njeriut
te vlerat më sublime shpirtërore. 
Vendi ynë, Kosova, njihet për harmoninë
tradicionale midis besimeve dhe etnive të
ndryshme dhe kontributi Juaj për mirëkupti-
min, tolerancën dhe dashurinë në mesin e
qytetarëve tanë është me peshë të veçantë.
Duke ju dëshiruar shëndet dhe suksese, i
nderuar Krasniqi, ju lus të pranoni ndjenjat e
konsideratës sime më të lartë

Me respekt,                   
Dr. Fatmir Sejdiu,
President i Republikës së Kosovës

Telegrame urimi të Presidentit

Sejdiu me rastin e Festës së

Pashkëve

4 prill 2010. - Me rastin e Festës së
Pashkëve Ortodokse, Presidenti i Republikës
së Kosovës, dr. Fatmir Sejdiu e vizitoi sot
familjen e z. Millosh Maksimoviç nga Graçan-
ica.
Duke uruar familjen Maksimoviç, si dhe të
gjithë besimtarët ortodoksë të vendit për fes-
tën e tyre, Presidenti Sejdiu tha se Festa e
Pashkëve Ortodoks është një festë  e
mesazheve të mira për të gjithë njerëzit, festë
e mesazheve të mira për bashkëpunim njerë-
zor dhe humanizëm, ndërsa kujdesi i institu-
cioneve të vendit do të jetë i njëjtë për të
gjithë qytetarët pa dallim etnie e besimi.
Gjatë vizitës familjes Maksimoviç, në të cilën
ishin të pranishëm edhe Ministri i Punës dhe

i Mirëqenies Sociale, z. Nenad Rashiç,
nënkryetari i Graçanicës, z. Igor Aritanoviç,
si dhe Kryetari i Partisë Liberale Serbe, Sllo-
bodan Petroviç, Presidenti Sejdiu foli edhe
për komunën e re të Graçanicës. 
“Është me rëndësi të veçantë që komuna re e
krijuar në Graçanicë do të funksionojë nor-
malisht sikur edhe komunat e tjera në interes
të të gjithë qytetarëve. Pjesëmarrja e rëndë-
sishme e qytetarëve në procesin zgjedhor në
mënyrë të qetë tregon gatishmërinë e tyre për
t’u marrë me problemet jetësore, si çdo njeri
tjetër i Kosovës, prandaj, mbetet që kjo ditë
feste që është edhe ditë e gëzimit familjar të
jetë një impuls i ri për zhvillime, punë dhe
për bashkëpunim”, theksoi Presidenti Sejdiu.

Ndërkaq,
kryefamiljari
Maksimoviç,
duke e çmuar
lart vizitën e
Presidentit
Sejdiu, e
falënderoi atë
për urimet që
u solli atyre
në festën e
tyre më të
madhe, si dhe
për lodrat dhe
kompjuterin
që Presidenti
Sejdiu u
dhuroi fëmi-
jëve të tij.

Sejdiu: Pashkët ortodokse - festë

e mesazheve të mira për të gjithë
Duke uruar familjen Maksimoviç, si dhe të gjithë besimtarët ortodoksë të

vendit për festën e tyre, Presidenti Sejdiu tha se Festa e Pashkëve Ortodoks

është një festë  e mesazheve të mira për të gjithë njerëzit, festë e mesazheve

të mira për bashkëpunim njerëzor dhe humanizëm, ndërsa kujdesi i institu-

cioneve të vendit do të jetë i njëjtë për të gjithë qytetarët pa dallim etnie e

besimi

Presidenti Sejdiu ngushëlloi

Presidentin Obama
6 prill 2010.- Presidenti i Republikës së
Kosovës, dr. Fatmir Sejdiu i dërgoi një
telegram Presidentit të Shteteve të
Bashkuara të Amerikës, Barack Obama, të
cilit i shprehu ngushëllimet më të sinqerta
për fatkeqësinë e rëndë që ndodhi dje në
Raleigh County, West Virginia, si pasojë e një
shpërthimi në një minierë, që shoi jetën e 25
minatorëve amerikanë dhe la disa të tjerë të
plagosur.
Në vijim po e japim tekstin e plotë të këtij
telegrami:

Shkëlqesisë së Tij, Barack Obama,
President i Shteteve të Bashkuara të
Amerikës

Ju shkruaj, në emër të popullit dhe të institu-

cioneve të Republikës së Kosovës, për t’ju sh-
prehur ngushëllimet më të sinqerta për hum-
bjen  e jetëve të bashkëqytetarëve Tuaj, si
pasojë e shpërthimit tragjik në minierën e
Raleigh County të West Virginia-s. 
Populli i Kosovës është me Ju në këto çaste të
vështira dhe lutet për viktimat dhe familjet,
të cilat i humbën më të dashurit e tyre. Po
ashtu, urojmë që të plagosurit të shërohen sa
më parë. 
Shpirtërisht dhe në lutje jemi me Ju në këto
çaste pikëllimi! 
Zoti i bekoftë viktimat e kësaj tragjedie! 

Me respekt,
Dr. Fatmir Sejdiu
President i Republikës së Kosovës

Presidenti Sejdiu priti përfaqësue-

sit e komunitetit rom të Kosovës
8 prill  2010.- Presidenti i Republikës së
Kosovës, dr, Fatmir Sejdiu, me rastin e
Ditës Ndërkombëtare të Romëve, priti në
një takim Kujtim Pacakun, nënkryetar i
Këshillit Konsultativ për Komunitete, si
dhe përfaqësuesit e shoqërisë civile nga ko-
muniteti rom Nexhip Menekshe, Bashkim
Ibishin dhe Daut Qylangjiun. 
Me këtë rast, Presidenti Sejdiu rikonfirmoi
edhe një herë mbështetjen e fuqishme të
institucioneve të vendit për të gjitha komu-
nitet pakicë në vendin tonë, me theks të
veçantë për komunitetin rom.
“Do të ofroj përkrahjen dhe mbështetjen
time të fuqishme për të gjitha komunitet,
ashtu siç edhe kam ofruar deri më tani dhe
bashkarisht duhet të punojmë për integrimin
e këtij komuniteti në të gjitha sferat e jetës”,
tha Presidenti i Republikës së Kosovës, dr.
Fatmir Sejdiu.
Presidenti Sejdiu tha se edhe situata në
kampin e veriut duhet të përmirësohet dhe të
gjendet një zgjedhje më e mirë, në mënyrë që
t’u ofrohen kushtet e domosdoshme për jetë
të gjithë qytetarëve të vendit pa dallim.

“Jam i vetëdijshëm se duhet bërë edhe më
shumë dhe duhet të bëjmë, të angazhohemi
të gjithë në mënyrë që t’i tejkalojmë disa
probleme me të cilat ballafaqohemi”, tha
Presidenti Sejdiu.
Përfaqësuesit e komunitetit rom e falën-
deruan Presidentin Sejdiu për mbështetjen
që po ofron në integrimin e këtij komuniteti
në të gjitha fushat e jetës, si në arsim, kul-
turë dhe në sfera të tjera.

8 prill 2010. - “SHBA-të

ndjenjë një lidhje të

veçantë me popullin e

Kosovës dhe përkush-

timin e tij të fuqishëm

për ta ndërtuar për të

gjithë qytetarët dhe të

gjitha komunitetet në

Kosovë një të ardhme

më të ndritshme dhe më

përparimtare, si pjesë e

Bashkësisë Evropiane

dhe transatlantike”,

theksoi Zëvendëssekre-

tari Amerikan i Shtetit,

James Steinberg, pas

takimit me Presidentin

e Republikës së Kosovës,

dr. Fatmir Sejdiu dhe me Kryeministrin

Hashim Thaçi.

Pasi rikujtoi se në Kosovë kthehej për herë të

parë pas dhjetë vjetësh, z. James Steinberg

pohoi se “është kënaqësi të shohësh për-

parimin e jashtëzakonshëm që është bërë

këtu dhe posaçërisht përparimin që është

bërë brenda dy viteve që nga pavarësia juaj”. 

“Shtetet e Bashkuara të Amerikës duan që të

jenë partner i Kosovës në çdo fazë të përpjek-

jeve për ta realizuar  shpresën e madhe për të

ardhmen”, pohoi z. Steinberg, i cili,

gjithashtu, tha se ishte i inkurajuar nga ajo

që kishte dëgjuar nga Presidenti dhe Kryemi-

nistri lidhur me “përkushtimin e fuqishëm

dhe prioritetin që Kosova ia kushton krijimit

të institucioneve të afta dhe të fuqishme për

të siguruar qeverisje të mirë dhe transpar-

ente për qytetarët e saj dhe për t’u siguruar

që sundimi i ligjit të mbizotërojë në çdo gjë

dhe që ju t’i trajtoni këto rreziqe negative e

në veçanti nevojës për “Kemi biseduar për atë

se si ne duam ta sforcojmë integrimin e

Kosovës në Evropë, si dhe për hapat që

SHBA, si vend mik i Kosovës, mund t’i ndër-

marrë në kontaktet tona me partnerët evropi-

anë për ta promovuar rrugën tuaj drejt

liberalizimit të vizave dhe lidhjeve më të

thella me Bashkimin Evropian. Kemi bised-

uar për atë se sa është e rëndësishme për

Kosovën që t’i ndërtojë marrëdhëniet me fqin-

SHBA-të ndjenjë një lidhje të

veçantë me popullin e Kosovës
“SHBA-të ndjenjë një lidhje të veçantë me popullin e Kosovës dhe përkush-

timin e tij të fuqishëm për ta ndërtuar për të gjithë qytetarët dhe të gjitha

komunitetet në Kosovë një të ardhme më të ndritshme dhe më përparimtare,

si pjesë e Bashkësisë Evropiane dhe transatlantike”, theksoi Zëvendëssekre-

tari Amerikan i Shtetit, James Steinberg, pas takimit me Presidentin e Re-

publikës së Kosovës, dr. Fatmir Sejdiu dhe me Kryeministrin Hashim Thaçi

jët e saj, si dhe për zhvillimet shumë inkura-

juese që i kemi vërejtur gjatë muajve të fun-

dit; për ato raporte dhe për vullnetin e

fuqishëm të një numri të madh të fqinjëve

tuaj për të bashkëpunuar me ju dhe për t’u

marrë me sfidat e përbashkëta me të cilat po

ballafaqohen të gjitha vendet e Ballkanit

Perëndimor”, theksoi Zëvendëssekretarit

amerikan të Shtetit James. Ai po ashtu foli

për sigurimin e një të ardhmeje ekonomike të

fuqishme të bazuar në një sektor privat të

fuqishëm, në një mjedis të fuqishëm për in-

vestime, i cili do t’i tërhiqte investitorët e

huaj, edhe ata amerikanë, që të vijnë këtu, të

investojnë dhe të punojnë me ju për ta ndër-

tuar atë të ardhme të ndritur. 

James Steinberg tha se i çmonte përpjekjet që

janë bërë në Kosovë gjatë zgjedhjeve të

paradokohshme, gjatë zgjedhjeve të

paradokohshme komunale këtu – të cilat

kanë shtuar peshën e demokracisë, dhe atë të

një demokracie përfshirëse – si dhe për-

parimin që është arritur për t’u siguruar që të

gjitha komunitetet dhe qytetarët e Kosovës të

ndjejnë se janë të përfaqësuar dhe se intere-

sat e tyre janë të përfaqësuara. 

Duke e përmbyllur prononcimin para me-

dieve, z. Steinberg tha: “Në emër të Presiden-

tit Obama dhe Sekretares Klinton dua t’ju

falënderoj dhe ta theksojë dëshirën tonë të

vazhdueshme për të punuar me ju dhe për t’u

ballafaquar me këto sfida të rëndësishme që

ndodhen para nesh”. 

Ndërsa, Presidenti Sejdiu takimin e sotëm me

Zëvendëssekretarin Amerikan të Shtetit,

James Steinberg e vlerësoi si një takim

shumë të hapur dhe përmbajtësor, si dhe e

falënderoi Zëvendëssekretarin amerikan të

Shtetit për mbështetjen e fuqishme që

Shtetet e Bashkuara të Amerikës i kanë

dhënë Kosovës dhe popullit të saj, në rrugën e

lirisë dhe të pavarësisë së saj, në rrugën e

zhvillimit dhe të demokracisë, të realizimit të

synimit të saj që të jetë atdhe i të gjithë qyte-

tarëve, por, po ashtu, edhe mbështetjet e

rëndësishme në procese të karakterit

ndërkombëtar të asociimit të Kosovës në

mekanizmat ndërkombëtarë dhe në përm-

bushjen e kritereve në proceset euroatlantike.

“Ambicie e Kosovës është që Kosova të shër-

bejë në funksion të plotë në integrim aktiv të

qytetarëve të saj, në rolin e qytetarëve për

stabilitetin e vendit në rend të parë, por edhe

në pjesën e integrimit aktiv edhe për një

pjesë të komunitetit serb, që ende heziton të

jetë pjesë e proceseve të mëdha nëpër të cilat

kalon Kosova”, theksoi Presidenti Sejdiu.

Gjithashtu, Presidenti Sejdiu tha se gjatë

takimit u diskutua edhe për detyrat, të cilat

institucionet e vendit kanë marrë para qyte-

tarëve të vendit për një jetë më të mirë të

tyre, por edhe për aspekte të relacioneve të

tjera të veçanta, që kanë të bëjnë me politikat

që zhvillon Kosova në planin ndërkombëtar,

të një fqinjësie të mirë me të gjitha vendet e

rajonit dhe një dëshirë që Kosova të ketë rela-

cione të mira edhe me Republikën e Serbisë,

si dhe raportet tona me vendet e rajonit dhe

me gjerë. 

Edhe kryeministri Thaçi e informoi z. James

Steinberg për progresin e arritur në Kosovë,

si dhe për aspekte të tjera duke përfshirë

strategjinë për veriun, riformatizimin e Qev-

erisë së Kosovës, rritjen e efikasitetit për qev-

erisje të mirë, si dhe për hapa të tjerë në

planin ekonomik. Në këtë kuadër, ai për-

mendi projektin e autoudhës Morinë-Mer-

dare, për procesin përmbyllës të

koncesionimit të Aeroportit Ndërkombëtar të

Prishtinës, strategjinë për energjinë, si dhe

procese të tjera të privatizimit, siç është ai i

PTK-së dhe zotimin e Qeverisë së Kosovës, që

këto procese të jenë transparente fer dhe të

hapura. 

8 prill 2010. -

Presidenti i Re-
publikës së
Kosovës, dr. Fat-
mir Sejdiu, me
rastin e dyvje-
torit të Kushte-
tutës së
Republikës, or-
ganizoi një pritje
për ambasadorët
e akredituar në
vendin tonë, për-
faqësuesit e in-
stitucioneve
ndërkombëtare,
deputetët, minis-
trat e Qeverisë
së Kosovës dhe
përfaqësuesit e
jetës politike e shoqërore të vendit.
Në këtë ceremoni, Presidenti Sejdiu e
vlerësoi rëndësinë e miratimit të aktit më
të lartë juridik të vendit tonë si akt his-
torik, i cili shpreh vullnetin e popullit të
Kosovës.
“Kushtetuta e Kosovës është garanti dhe
fondamenti bazik i të drejtave dhe i lirive
të të gjithë qytetarëve të vendit tonë, e
cila i ka hapur kahet e zhvillimit të Re-
publikës së Kosovës. Kushtetuta është
tapi e Kosovës”, theksoi Presidenti Sejdiu.
Gjithashtu, Presidenti Sejdiu tha se
Kushtetuta e vendit është garanci për
fjalën e lirë, lëvizjen e lirë, formulë për
sundimin e ligjit dhe zhvillimin e lirë të
vendit tonë në të gjitha fushat.

Duke folur për miratimin me konsensus
të Kushtetutës së vendit, Presidenti Se-
jdiu i falënderoi të gjitha forcat politike të
vendit për konsensusin e arritur dhe për
kontributin e tyre për zhvillimet nëpër të
cilat po kalon Kosova.
Kushtetuta e miratuar dhe veprimet e in-
stitucioneve të Kosovës për zbatimin e saj,
kanë dëshmuar se Kosova e ka mbajtur
fjalën e saj që Plani i Ahtisaarit të zbato-
het në përpikëri.
Sipas Presidentit Sejdiu, procesi i har-
timit të Kushtetutës ka dëshmuar
bashkëpunimin e fuqishëm në mes
Kosovës dhe miqve ndërkombëtarë dhe se
do të ketë mbështetjen e popullit të
Kosovës dhe të miqve të Kosovës.

Kushtetuta është tapi e

Kosovës
“Kushtetuta e Kosovës është garanti dhe fondamenti bazik i të drejtave dhe i

lirive të të gjithë qytetarëve të vendit tonë, e cila i ka hapur kahet e zhvil-

limit të Republikës së Kosovës. Kushtetuta është tapi e Kosovës”, theksoi

Presidenti Sejdiu. Gjithashtu, Presidenti Sejdiu tha se Kushtetuta e vendit

është garanci për fjalën e lirë, lëvizjen e lirë, formulë për sundimin e ligjit

dhe zhvillimin e lirë të vendit tonë në të gjitha fushat

8 prill 2010.- Presidenti i Republikës së
Kosovës, dr. Fatmir Sejdiu u takua me
Ministrin e Jashtëm të Sllovakisë,
Miroslav Lajcak, të cilit, edhe një here, ia
përsëriti kërkesën e Kosovës për njohje
nga Sllovakia. 
Duke folur për të arriturat dhe sfidat që
ka pasur Kosova gjatë dy viteve të pavarë-
sisë, Presidenti Sejdiu theksoi se në
Kosovë është ndërtuar një realitet pozitiv
që ka kontribuar në rritjen e stabilitetit
dhe paqes në rajon, kurse rrota e historisë
nuk mund të ndalet e as të kthehet prapa.
Përvec të tjerash, Presidenti Sejdiu e
njoftoi Ministrin Lajcak për përpjekjet
dhe të arriturat e institucioneve të
Kosovës për integrimin e pakicave, si dhe
për obstruksionet e Serbisë, e cila po i

mban peng qytetarët serbë të Kosovës
duke i ushqyer ata me iluzione dhe duke
mbështetur strukturat paralele.
Presidenti Sejdiu edhe një herë theksoi
bashkëpunimin e shkëlqyeshëm që
Kosova ka me shtetet e tjera të rajonit
dhe gatishmërinë e saj për pjesëmarrje në
forume rajonale dhe ndërkombëtare në
baza të barabarta me shtetet e tjera.
Ndërsa, Ministri Lajcak theksoi rëndësinë
e bashkëpunimit rajonal dhe shprehu in-
teresimin e Sllovakisë për bashkëpunim
të gjithanshëm me Kosovën  dhe në
veçanti në fusha që do të lehtësonin jetën
e qytetarëve të të dy vendeve. Ai shtoi se
pajtohet që rasti i Kosovës është sui
generis dhe nuk mund të shfrytëzohet si
precedent për asnjë vend tjetër. 

Presidenti Sejdiu u takua me

Ministrin e Jashtëm të Sllovak-

isë, Miroslav Lajcak

9 prill 2010. - Të nderuar komandantë të
Betejës së Koshares, 
Të nderuar luftëtarë të Betejës së
Koshares,
Të nderuar familjarë të të rënëve në Bete-
jën e Koshares,

Sa herë flas për Betejën e Koshares unë
ndihem shumë krenar se mund flas për
një ngjarje të veçantë të historisë sonë
moderne dhe për personalitete shumë të
çmuara të kombit tonë.
Sot ndihem më krenar sikur edhe qyte-
tarët e Republikës së Kosovës, se kujtimi
për një nga betejat më të lavdishme të
popullit tonë, përkon me kremtimin e
Ditës së Kushtetutës. Pjesë të Kushte-
tutës u shkruan edhe nga luftëtarët dhe

të rënët e kësaj beteje.
Këtu më jepet rasti për të qenë në vendin
ku e tashmja dhe e ardhmja jonë mori
vlera të lavdisë së përjetshme. 
Këtu jeton kujtimi i përhershëm për luftë-
tarët dhe komandantët, për të rënët për
lirinë dhe pavarësinë e Kosovës.
Në çdo 9 prill kthejmë në tokën ku u
zhvillua Beteja e Koshares, për të nderuar
luftën, sakrificën, rënien dhe fitoren e
madhe të luftëtarëve për të mos qenë më
robër. Për të kujtuar se nuk ishte lehtë të
fitohej liria.
Ky vend i bukur na jep mundësinë të jemi
krenarë për të kaluarën tonë dhe të
përgjegjshëm për të tashmen dhe të
ardhmen tonë.
Për të punuar më shumë që të krijojmë

Fjala e Presidentit të Republikës

së Kosovës, dr. Fatmir Sejdiu, në

shënimin e 11-vjetorit të Betejës

së Koshares

kulturë shtetërore dhe kështu për të re-
spektuar frytin e sakrificës së të rënëve. 
Historia nuk është vetëm e kaluar. E
kaluara na jep besim dhe na bën të
vetëdijshëm për punën e madhe që duhet
bërë në mënyrë që vendi ynë të jetë i
dashur dhe i respektuar nga qytetarët e
saj dhe nga komuniteti ndërkombëtar, që
bëri aq shumë gjatë luftës dhe gjatë gjithë
procesit të shtetndërtimit. 
Ne sot falënderojmë edhe ushtarët, ko-
mandantët, liderët dhe popujt e gjithë
botës, që i dolën në ndihmë, me të gjitha
format, popullit tonë të kërcënuar nga sh-
farosja. 

Të nderuar pjesëmarrës,

Beteja e Koshares është një mësim i madh
i shkruar vetëm para 11 vjetëve.
Dhimbjet dhe kujtimet ende janë shumë
të freskëta.
Ushtria e djemve dhe vajzave, organizuar
si Grup operativ 3, Brigada 134 dhe
Batalioni diversant Delta, më vonë
Brigada 138 “Agim Ramadani”, tregoi
trimëri të pashoqe. Ushtria që kishte çlir-
imin ideal, më 9 prill 1999, në një luftë
ngadhënjyese, lëvizi përpara, për të mos u
kthyer kurrë më mbas. Ishin 114 të rënë
që hapën një fushë të re shprese dhe din-
jiteti. 
Këtu u rrënuan gurët e ndarjes dhe u
dëshmua se tashmë ata nuk paraqisnin
fundin e botës, sikur ndodhi për 80 vjet,
por po fillonte një realitet i ri, në të cilin
njerëzit do të jenë të lirë dhe të barabartë,
pavarësisht dallimeve etnike e fetare.
Çdo Betejë e madhe që shënohet në his-
torinë e popujve, çdo betejë madhështore
që sjell një realizim të synimeve më sub-
lime njerëzore dhe nacionale, ka edhe pri-
jësit dhe komandantët e saj. Kjo Betejë do
të kujtohet përherë për komandantët e
lavdishëm, heronjtë e Kosovës, Sali Çekaj
dhe Agim Ramadani. 
Dua edhe një herë të përkujtoj se heroi
Sali Çekaj, jurist, politikan, ushtarak e
vizionar, ishte ndër të parët që u mor me
përgatitjen e rezistencës së armatosur në
Kosovë, atëherë kur Serbia po shtrinte

egërsisht dhunën dhe krimin shtetëror. 
Po kështu, heroi Agim Ramadani, oficer
karriere dhe artist në qenie, i dha luftës
ngjyrën e besimit dhe të mesazhit, se për
të luftuar dhe fituar duhet pasur kurajë,
guxim dhe forcë të madhe.
Komandantët i dhanë fuqi qëndresës së
mijëra luftëtarëve, ndërsa besim të madh
gjithë popullit. 
Kur presidenti historik i Kosovës Ibrahim
Rugova i nderoi Sali Çekajn dhe Agim Ra-
madanin me Urdhrin më të lartë të vendit
tonë, "Heroi i Kosovës", ai theksoi pikër-
isht virtytet e tyre që u përkasin vetëm
njerëzve të mëdhenj.

Të nderuar pjesëmarrës,

Vendi ynë i dashur tashmë është shtet i
lirë dhe sovran. Ne po ndërtojmë institu-
cionet që do të jenë kontribuuese të
fuqishme për qytetarët e vendit tonë.
Është e kuptueshme, se ne të gjithë duhet
të punojmë më tepër, në mënyrë që të
ketë më shumë demokraci, më shumë
zhvillim ekonomik, social dhe kulturor. 
Të ketë më pak probleme e vështirësi që
rëndojnë mbi mirëqenien e qytetarit të za-
konshëm. 
Jam i bindur se një Kosovë e zhvilluar
dhe e mundësive të barabarta, mbetet
ideal i përhershëm edhe i luftëtarëve të
Betejës së Koshares, por edhe i të gjithë
luftëtarëve të lirisë dhe të gjithë qyte-
tarëve të Kosovës.
Edhe këtë herë e përsëris se institucionet
e Kosovës do të bëjnë gjithë çka munden
për t’u përkujdesur për familjet e të gjithë
heronjve dhe dëshmorëve tanë që e
skalitën emrin në altarin e lirisë, si dhe
për lartësimin e respektit dhe kujtimit për
të rënët.
Ne u mbetemi borxh përjetë luftëtarëve
dhe të rënëve për lirinë e Kosovës. 

Ne u përkulemi përjetësisht!

Zoti i bekoftë dëshmorët e Koshares
Zoti i bekoftë familjet e dëshmorëve 
Zoti e bekoftë Kosovën

10 prill 2010. - Me të marrë lajmin për
vdekjen tragjike të Presidentit të
Polonisë, Shkëlqesisë së Tij Lech Kaczyn-
ski, Presidenti i Republikës së Kosovës,
dr. Fatmir Sejdiu, ka shprehur ngushël-
limet me të sinqerta për popullin dhe in-
stitucionet e Polonisë.
Në mesazhin e Presidentit Sejdiu, ndër të
tjera, thuhet: “Në emër të popullit dhe të
institucioneve të Republikës së Kosovës

shpreh dhembjen e thellë për shuarjen
tragjike të Presidentit të Polonisë, Lech
Kaczynski, të bashkëshortes së tij, si dhe
të bashkëpunëtorëve që e shoqëronin atë”. 
Po ashtu, Presidenti Sejdiu thekson se, në
këto çaste të rënda zie për popullin polak,
Republika e Kosovës qëndron pranë këtij
vendi mik dhe shpreh solidaritetin e plotë
me të.

Presidenti Sejdiu ngushëlloi pop-

ullin dhe institucionet e Polonisë 

Një delegacion i Republikës së Kosovës

mori pjesë meshën e përshpirtshme për

presidentin e Polonisë, Lech Kaczynski

në Kishën Katolike të Shkupit 

10 prill 2010. - Një delegacion i lartë i

Republikës së Kosovës, në të cilin bënin

pjesë përfaqësuesit e . Presidentit Sejdiu,

përfaqësuesi i Kryeministrit Thaçi, për-

faqësues nga Ministria e Punëve të

Jashtme e Kosovës, si dhe i Ngarkuari me

Punë i Republikës së Kosovës në Repub-

likën e Maqedonisë, Skënder Durmishi,

organizuar nga Protokolli i Shtetit, mori

pjesë në meshën e përshpirtshme të mbaj-

tur në Kishën Katolike të Shkupit për

Presidentin e Polonisë, Lech Kaczynski,

bashkëshorten e tij Maria dhe zyrtarët e

tjerë të lartë të shtetit polak, të cilët hum-

bën jetën sot në aksidentin tragjik të aero-

planit me të cilin po udhëtonin, në afërsi

të aeroportit të Smolenskut në Rusi.

Po ashtu, përfaqësuesit e këtij delega-

cioni, në emër të Presidentit të Repub-

likës së Kosovës, dr. Fatmir Sejdiu, u

nënshkruan në librin e zisë, e cila është

hapur në ambasadën e Republikës së

Polonisë në Shkup.

Në meshën e përshpirtshme për Presi-

dentin Kaczynski, përveç ambasadorit të

Polonisë në Shkup, morën pjesë edhe

gjithë krerët më lartë shtetërorë të Maqe-

donisë, Presidenti Ivanov, kryeministri

Gruevski, kryetari i Kuvendit e zyrtarë të

tjerë të lartë, si dhe ambasadorë dhe për-

faqësues nga e gjithë bota të akredituar

në Shkup.

Ambasadori i Polonisë falënderoi pjesë-

marrësit, ndërsa me theks të veçantë

falënderoi për solidaritetin e treguar nga

Republika e Kosovës dhe sidomos pjesë-

marrjen e delegacionit të Kosovës në

meshën e përshpirtshme në Kishën Kato-

like të Shkupit.

13 prill 2010. - Presidenti i Republikës së
Kosovës, dr. Fatmir Sejdiu mori pjesë në Kon-
ferencën e Dytë Rajonale për Politikat dhe
Pjesëmarrjen civile të Rinisë.
Presidenti Sejdiu, pasi që i përshëndeti të
pranishmit, foli për objektivat e institucion-
eve të Kosovës për fuqizimin e rolit të të rin-
jve në shoqëri dhe u angazhua për
pjesëmarrjen e të rinjve në proceset vendim-
marrëse.
Presidenti Sejdiu duke vënë në pah se Kosova
paraqet vendin me popullsinë më të re,  e cila
njëherësh është më së shumti e atakuar nga
papunësia e lartë, tha se kjo gjendje mund të
ndërrojë nëse do të ketë një energji të shtuar
të punës së institucioneve të vendit, dhe jo
vetëm të institucioneve, por edhe në
bashkëpunim me të gjitha veprimtaritë e
tjera siç janë bizneset, shoqëria civile, si dhe
institucionet ndërkombëtare, të cilat kanë
dhënë dhe do të japin kontribut në mbështet-
jen e punës dhe të projekteve tona.
Pjesëmarrja e të rinjve në institucione të ven-
dit, sipas Presidentit Sejdiu nuk duhet të jetë
vetëm si dekor por edhe si hulumtim i institu-

cioneve të vendit për përfshirjen e talenteve
të rinj në institucione.
“Është fat që Kosova ka një strukturë
jashtëzakonisht mirë të shkolluar të të rinjve,
të cilët kanë përfunduar studimet brenda dhe
jashtë vendit, dhe se ka një komunikim të
mirë të pjesës më të madhe të tyre me botën,
dhe është e mirë që shumica e tyre, pas kry-
erjes së studimeve kthehen në Kosovë, dhe
paralelisht duhet të jetë  përgjegjësi e institu-
cioneve të vendit që ky shans të shfrytëzohet
duke u ofruar atyre mundësi paralele në kup-
tim të ofertës për punë”, theksoi Presidenti
Sejdiu.
Gjithashtu, Presidenti Sejdiu tha se nuk
duhet të hezitojmë në pjesën e dorëzimit
gradual, në transfer të natyrshëm, të
përgjegjësive te gjenerata e re, sepse e
ardhmja është te gjenerata e re, kur ajo bëhet
me punë të ndershme kur ofrohet në mundësi
të barabarta dhe të mbështetet depërtimi i
tyre në institucione ku fjala dhe puna e tyre
të ketë peshë.
Në këtë konferencë ishin të pranishëm për-
faqësuesit e institucioneve dhe të organi-

zatave rinore nga Ballkani
Perëndimor dhe Bashkimi
Evropian.
Konferenca e mbështetur
nga “Forum Syd” (Suedi)
është paraparë t’i kon-
tribuojë debatit rajonal
politik për pjesëmarrjen e
rinisë dhe politikat rinore
në Ballkanin Perëndimor
dhe të shërbejë si platformë
për këmbimin e përvojave,
praktikave të mira dhe sfi-
dave në krijimin e një am-
bienti që mundëson
pjesëmarrjen aktive të të
rinjve në shoqëri, zhvil-
limin e politikave rinore
dhe zbatimin e tyre.

Presidenti Sejdiu mbështet

përfshirjen e të rinjve në

vendimmarrje

14 prill 2010. - Presi-
denti i Republikës së
Kosovës, dr. Fatmir
Sejdiu mori pjesë sot
në ceremoninë e
përurimit të bib-
liotekës së shkollës fil-
lore “Xhemail Mustafa”
në Prishtinë.
Duke folur në ceremon-
inë, në të cilën ishin të
pranishëm edhe drej-
tori i Bibliotekës Kom-
bëtare Universitare të
Kosovës, Sali Bashota,
nënkryetari i Komunës
së Prishtinës, Avdullah
Hoti, si dhe zyrtarë të
tjerë të pushtetit lokal,
Presidenti Sejdiu tha
se ndjen kënaqësi që jo
vetëm sot, por edhe më parë, Biblioteka
Universitare e Kosovës bashkë me part-
nerët e saj bën dhurimin e bibliotekave
shkollore të ndryshme.
“Mendoj se është një traditë e filluar mirë
dhe se do të vazhdojë edhe në të ardhmen.
Ka ardhur koha e zhvillimeve të shpejta
për Kosovën dhe posaçërisht të gjitha
zhvillimet mund të mbërrijnë nivelin e
tyre të lakmueshëm atëherë kur ka dije,
kur ka përgatitje të mirë”, tha Presidenti
Sejdiu.
“E pashë se biblioteka është e kombinuar
mirë edhe në rrafshe të ndryshme të kri-
jimtarisë apo dijes, prej asaj që mund të
quhet dedikim për fëmijët deri tek pjesët e
studimeve të thelluara për nivelin që i

duhet kësaj shkolle dhe uroj që vërtetë
këto përpjekje të mira të vazhdojnë edhe
në shkollat e tjera të Kosovës dhe në qen-
dra të tjera të rëndësishme”, tha Sejdiu,
duke premtuar përkrahjen e tij për pro-
jektet e bibliotekave nëpër shkolla.
Duke premtuar kontribut konkret për pa-
surimin e fondit të bibliotekës së kësaj
shkolle, Presidenti Sejdiu theksoi se hapja
e bibliotekave të reja dhe pasurimi i tyre
me sa më shumë tituj është e rëndë-
sishme, për faktin se nxënësit duhet të
nxiten sa më shumë që të lexojnë, sepse
ata që lexojnë dhe mësojnë do të kenë
gjithmonë rrugët e hapura.
Pas përurimit të bibliotekës, nxënësit e
shkollës fillore “Xhemail Mustafa”
shfaqën një program artistik.

Presidenti Sejdiu mori pjesë në

ceremoninë e përurimit të bib-

liotekës së shkollës fillore “Xhe-

mail Mustafa” në Prishtinë

14 prill 2010. - Presidenti Sejdiu u nën-
shkrua sot në librin e zisë, i hapur  për nder
të Presidentit të Polonisë Leh Kaczynski, i cili
humbi jetën tragjikisht para pak ditësh së
bashku me bashkëshorten e tij Maria, si dhe
94 personaliteteve eminente të shtetit mik
polak.
Presidenti Sejdiu, pasi që shprehu dhimbjen e
madhe që populli i Kosovës ka ndjerë për
Presidentin Kaczynski, theksoi se populli
polak do të gjejë fuqinë që ta kapërcejë këtë
dhimbje të madhe nacionale.
“Populli mik polak, ka përjetuar tragjedi të
mëdha në kohë më të hershme, vlerat e tij të
veçanta historike dhe bashkëkohëse janë një
shembull i mirë i qëndrueshmërisë së këtij
vendi dhe i raporteve të veçanta me botën
bashkëkohëse”, theksoi Presidenti.
Gjithashtu, Presidenti Sejdiu shprehu bind-
jen e tij se populli polak do të dijë që këtë
humbje të madhe që ka me vdekjen e Presi-
dentit Kaczynski dhe të shumë figurave emi-
nente të shtetit polak do ta kapërcej me
dhimbje por edhe  krenari dhe qëndrim në

vertikale. 
Ndërkaq në Librin e Zisë, i hapur në Am-
basadën e Hungarisë në vendin tonë, Presi-
denti Sejdiu shkroi:
“Në emër të popullit dhe të institucioneve të
Republikës së Kosovës, shprehë dhimbjen e
thellë për vdekjen tragjike të Presidentit të
Polonisë, Shkëlqesisë së Tij, Leh Kaczynski,
të bashkëshortes së tij Maria si dhe të 94 per-
sonaliteteve eminente të shtetit mik polak.
Kjo ngjarje tragjike ka shkaktuar tronditje në
mbarë opinionit botëror, ndërsa në vendin
tim është përjetuar edhe më rëndë për shkak
të ndjenjave të veçanta që ka populli i
Kosovës  për popullin polak, me të cilin ka
kaluar nëpër të njëjtin kalvar të ferrit komu-
nist.
Por, njëkohësisht unë shpreh bindjen e
fuqishme se populli polak do ta përballojë
stoikisht këtë tragjedi dhe me krenari do të
ecë drejt së ardhmes edhe më të ndritshme.
Zoti e bekoftë Presidentin Lech Kaczynski!
Zoti e bekoftë popullin mik polak!”

Sejdiu: Vdekja tragjike e Presi-

dentit Kaczynski tronditje për

mbarë opinionin botëror

Presidenti Sejdiu priti znj. Jane

Armitage, drejtoreshë rajonale e

Bankës Botërore  
15.04.2010. - Presidenti i Republikës së
Kosovës, dr. Fatmir Sejdiu priti sot drejtore-
shën rajonale të Bankës Botërore, znj. Jane
Armitage, e cila ritheksoi përkushtimin e
Bankës Botërore për ta ndihmuar Kosovën
dhe të ardhmen.  
Në këtë takim, në të cilin mori pjesë edhe z.
Ranjit Nayak, përfaqësues i Bankës Botërore
në Kosovë, Presidenti Sejdiu e falënderoi znj.

Armitage për mbështetjen që ky institucion i
ka dhënë Kosovës.
Presidenti Sejdiu theksoi se Banka Botërore,
duke mbështetur shumë projekte me rëndësi
vitale për vendin tonë, ka qenë dhe mbetet
partnere e rëndësishme e popullit dhe institu-
cioneve të Kosovës në përpjekjet e për-
bashkëta për rimëkëmbjen ekonomike dhe
zhvillimin e përgjithshëm të saj. 

Presidenti Sejdiu priti familjarët

e dëshmorit Ismet H. Rrahmani  
16.04.2010. - Presidenti i Republikës së
Kosovës, dr. Fatmir Sejdiu priti sot familjarët
e dëshmorit Ismet H. Rrahmani nga Açareva
e Skënderajt. Me këtë rast, Presidenti Sejdiu
nënës së Ismetit, Cyme Rrahmani, ia dorëzoi
Medaljen “Luftëtari i Lirisë - Adem Jashari”,
me të cilën Presidenti e ka dekoruar kohë më
parë dëshmorin
Ismet Rrahmani,
për trimërinë dhe
kontributin e
dhënë për lirinë
dhe pavarësinë e
Kosovës.    
Në një takim të
përzemërt me
familjarët, Presi-
denti Sejdiu vlerë-
soi lart kontributin
dhe luftën për liri,
pavarësi e
demokraci të dësh-
morit Ismet Rrah-
mani dhe shtoi se
sakrifica e tij dhe e
dëshmorëve të
tjerë do të mbetet

përherë në kujtesën e popullit dhe do të vlerë-
sohet nga institucionet e vendit.
Nga ana e tyre, familjarët e dëshmorit Ismet
Rrahmani falënderuan Presidentin Sejdiu për
dekoratën dhe për kujdesin e vazhdueshëm
për të gjithë ata që për lirinë dhe pavarësinë
e vendit bënë sakrificën më sublime.

Presidenti Sejdiu mori pjesë në

varrimin e Presidentit të

Polonisë, Lech Kaczynski  
18.04.2010. - Presidenti i Republikës së
Kosovës, dr. Fatmir Sejdiu, mori sot pjesë
në Krakovë në ceremoninë e varrimit të
Presidentit të Polonisë, Shkëlqesisë së Tij
Lech Kaczynski, i cili humbi jetën tragjik-
isht një javë më parë në aksidentin ajror
në Rusi, ku vdiqën edhe
bashkëshortja e tij Maria dhe
një numër i madh zyrtarësh të
lartë të shtetit polak.   
Në ceremoninë e varrimit ishin
të pranishëm edhe dhjetëra
liderë nga e tërë bota.
Pjesëmarrja e Presidentit Se-
jdiu u përshëndet nga liderët
polakë, në fjalimet e tyre në
ceremoninë e varrimit të Presi-
dentit Kaczynski.
Presidenti Sejdiu mori në
meshën kryesore në Bazilikën
e Shën Mërisë , si dhe në var-
rimin e Presidentit Kaczynski

në Pallatin Wawel. 
Presidenti Sejdiu u takua dhe u shprehu
ngushëllime familjarëve të Presidentit
Kaczynski, si dhe udhëheqësve kryesorë
të shtetit polak, si dhe u nënshkrua në
librin e zisë.

Presidenti Sejdiu mori pjesë në ceremon-

inë e vënies së gurthemelit të shtëpive në

Lagjen e Romëve në Mitrovicë
22 prill  2010. - “Kosova është
e të gjithëve, dhe Kosova do të
jetë e të gjithëve, kur ata do ta
ndjejnë si shtëpi të vetën. Këto
janë politika të shtetit tonë për
të gjithë qytetarët dhe këto
janë politika që mbështeten
fuqishëm nga miqtë e
Kosovës”, tha Presidenti i Re-
publikës së Kosovës, dr. Fatmir
Sejdiu, duke folur në ceremon-
inë e vënies së gurthemelit për
ndërtimin e shtëpive në Lagjen
e Romëve në Mitrovicë.
Ndërtimi i shtëpive për pjesë-
tarët e komunitetit rom,
ashkali e egjiptian është projekt i USAID-
it, ndërsa implementohet nga “Mercy
Corps”. Me këtë projekt synohet që për-
fundimisht të sigurohet strehë mbi kohë
për të gjithë pjesëtarët e këtij komuniteti,
të cilët vazhdojnë edhe më tej të jetojnë në
kampet në pjesën veriore, ku është kon-
statuar se jetesa paraqet rrezik shumë të
madh për shëndetin e banorëve.
Në ceremoninë e vënies së gurthemelit
për shtëpitë e reja, përveç Presidentit Se-
jdiu, të pranishëm ishin edhe Kryemi-
nistri i Kosovës Hashim Thaçi,
Ambasadori i Shteteve të Bashkuara të
Amerikës në Kosovë, Christopher Dell,
ministri për Komunitete dhe Kthim Sasha
Rashiq, ministri Bajram Rexhepi, shefja e
USAID-it, Patricia  Rider, kryetari i ko-
munës së Mitrovicës Avni Kastrati, si dhe
personalitete tjera të jetës politike e  kul-
turore.
Duke folur në ceremoni, Presidenti Sejdiu
tha se është e nevojshme që ky projekt të
kryhet sa më shpejt që është e mund-
shme. “Kjo ceremoni e sotme filloi me shi
dhe me bereqet, që po ashtu ka simbo-
likën se nuk do t’ju rrahë shiu më, nuk do

të lageni dhe do të keni objekte banimi më
të mira”, tha Presidenti Sejdiu.
Duke folur për përmirësimin e kushteve
të jetës për të gjithë qytetarët e vendit pa
dallim, por me theks të veçantë për ata të
cilët janë duke jetuar në kushte më të
vështira, Presidenti Sejdiu tha se është
mirë që edhe fëmijët e vegjël do ta harro-
jnë atë se ku kanë jetuar, dhe për ta po
vijnë ditë më të lumtura dhe më të mira.
“Në këtë vend të bukur të Mitrovicës,
qytetit të veçantë të Kosovës “Mercy
Corps”, USAID-i dhe të gjithë donatorët e
tjerë do ta mbajnë fjalën dhe do të vazhdo-
jnë me implementimin e projekteve të
tilla”, tha Presidenti Sejdiu.
Ndërkaq Ambasadori Dell tha se para
dhjetë vjetësh kemi premtuar se do t’i
përkrahim personat e zhvendosur të ko-
munitetit rom, shkali e egjiptian, dhe kjo
po ndodhë sot me implementimin dhe fil-
limin e projekteve të tilla. 
“Z. President na keni sfiduar me për-
fundimin sa më të shpejtë të këtij pro-
jekti, dua që gjithashtu t’ju rikujtoj se
SHBA-të gjithmonë mbajnë premtimet e
tyre”, tha Ambasadori  Christopher Dell.

Sejdiu kërkon që të krijohet am-

bient i shëndetshëm për qyte-

tarët

22 prill  2010. - Presidenti i Republikës,
dr. Fatmir Sejdiu mori pjesë sot në ak-
tivitetet në shënim të 22 Prillit, Ditës
Ndërkombëtare të Tokës.
I shoqëruar nga kryetari i Prishtinës, dr.
Isa Mustafa, Presidenti Sejdiu vizitoi
parkun në lagjen Dardania në Prishtinë.
Presidenti Sejdiu, që ka marrë pjesë edhe
në inaugurimin e këtij parku vitin e
kaluar, lavdëroi institucionet lokale, pore
dhe qytetarët që banojnë në afërsi për
mirëmbajtjen e tij. "Tash motmot e patëm
inauguruar këtë park të rregulluar për
bukuri. Tash po e shoh se qytetarët dhe
organet përgjegjëse komunale e kanë
mirëmbajtur për mrekulli", tha ai.
Në vijim, Presidenti ftoi institucionet dhe
të gjithë qytetarët që të punojnë së
bashku për të krijuar një ambient të shën-
detshëm për qytetarët. "Institucionet qen-

drore janë të përkushtuara që të mbësht-
esin autoritetet komunale për rritjen e
hapësirave të gjelbëruara", tha Presidenti
Sejdiu.
"Jemi të përkushtuar që të rregullojmë
dhe të mirëmbajmë hapësirat e gjelbëru-
ara dhe në të njëjtën kohë kërkojmë më
shumë përgjegjësi nga qytetarët për
mirëmbajtjen e këtyre hapësirave. Këtë
vit, do të mbillen 250 mijë fidanë të rinj.
Kemi ndarë 250 mijë euro për rregullimin
e hapësirave në qytetin e Prishtinës", tha
ndërkaq dr. Isa Mustafa, duke folur me
këtë rast.
Për të shënuar simbolikisht Ditën e Plan-
etit, si dhe për të kontribuuar në shtimin
e gjelbërimit në këtë park, Presidenti Se-
jdiu dhe kryetari i komunës, z.Mustafa
mbëltuan fidanë në hapësirën e parkut.

Sejdiu dhe Mustafa përuruan

punimet në zgjerimin e bule-

vardit "Bill Klinton”
22 prill  2010. - Presidenti i Republikës,
dr. Fatmir Sejdiu, i shoqëruar nga
kryetari i komunës së Prishtinës, dr. Isa
Mustafa, ka përcjellë sot fillimin e
punimeve për zgjerimin bulevardit “Bill
Klinton” në kryeqytet, zgjerim i cili përf-
shin edhe ndërtimin e nënkalimit në
afërsi të objektit të KEK-ut.
Presidenti Sejdiu tha se ka tri përkush-
time apo zotime për ketë projekt. I pari
përkushtim i madh i komunës është që
kryetari Isa Mustafa të bëjë çka është e
mundur që Prishtina ta ketë frymëmar-
rjen si duhet, të paktën në rrugë, tha ai.
“Zotimi i përbashkët edhe për investitorin
e komunës, por edhe të kryesit të

punimeve në mënyrë që puna të kryhet
me herët. Është pranverë dhe mund të
shfrytëzohen të gjithë kapacitetet e punës
në kushte optimale, dhe kjo do te ishte një
shpërblim i madh për qytetaret. Dhe e
treta, është për qytetarët e Prishtinës dhe
njerëzit që gravitojnë në Prishtinë. Kërko-
het nga ata të kenë mirëkuptim, të mos
krijohet tollovi dhe të mos bllokohet kjo
rrugë dhe të ndihmojnë që të përurohet
kjo rrugë sa me shpejt që është e
mundur”, tha Presidenti Sejdiu.
Ndërsa dr. Isa Mustafa theksoi se e tërë
kjo punë po bëhet për të mundësuar që në
këtë aks rrugor të zhvillohet trafiku më
lirshëm dhe qytetarët të kalojnë rrugën

pa u penguar
nga automjetet.
Ai gjithashtu
njoftoi se zgjer-
imi i kësaj
rruge buxhetit
të komunës së
Prishtinës do t'i
kushtojë 1 mil-
ionë e 620 mijë
euro, ndërsa
punimet do të
kryhen nga
kompania "Alko
Impex".
Mustafa
gjithashtu
kërkoi
mirëkuptim
nga qytetarët
deri në për-
fundimin e
këtij projekti
për pengesat që
mund t'i kenë.

Rexhep Boja emërohet i

Ngarkuar me Punë i Republikës

së Kosovës në Arabi Saudite
22 prill  2010. - Presidenti i Republikës
së Kosovës, dr. Fatmir Sejdiu dekretoi sot
z. Rexhep Boja në detyrën e të Ngarkuarit
me Punë të Republikës së Kosovës në
Arabi Saudite, me seli në Riad.
Emërimi është bërë pas konsultimeve me
Kryeministrin dhe ministrin e punëve të

Jashtme, në pajtim me nenin 84, pika 10
dhe 25 të Kushtetutës së Republikës së
Kosovës dhe në pajtim me Dekretin Presi-
dencial Nr. DMD-010-2009, të datës 26
tetor 2009, për themelimin e Misionit
Diplomatik në nivel ambasade në
Mbretërinë e Arabisë Saudite.

Presidenti Sejdiu priti përfaqë-

suesit e komunitetit turk të

Kosovës  
23.04.2010. - Presidenti i Repub-
likës së Kosovës, dr. Fatmir Se-
jdiu priti sot një delegacion me
përfaqësues të komunitetit turk,
të prirë nga ministri i Ambientit
dhe Planifikimit Hapësinor,
Mahir Jagxhillar.  
Duke i përgëzuar për 23 Prillin,
Ditën e Turqve, Presidenti Se-
jdiu tha se me aktivitetet e orga-
nizuara në kuadër të kësaj dite
është dhënë një mesazh i mirë i
përkushtimit për të ardhmen e
përbashkët.
Po ashtu, Presidenti i falënderoi
pjesëtarët e komunitetit turk për
kontributin e vazhdueshëm që
kanë dhënë dhe po japin në proceset nëpër të
cilat ka kaluar dhe po kalon Kosova. 
“Unë me këtë rast shprehi konsideratat më të
larta për kontributin e tyre për Kosovën në të
gjitha proceset e mëdha që kemi kapërcyer
dhe ky kontribut është dhënë për arsye se
Kosova është e përbashkët, është e të
gjithëve. Për ne është shumë e rëndësishme
që komuniteti turk në Kosovë është një urë e
mirë lidhëse e marrëdhënieve të Kosovës me
Turqinë dhe pikërisht ky bashkëpunim i thel-
luar mes dy vendeve reflekton nga ndjenja e

mirë që kanë për Kosovën të gjithë qytetarët
e saj, pra edhe komuniteti turk”, shtoi Sejdiu.
Duke folur për përfaqësimin e komuniteti
turk në institucionet e vendit, Presidenti i Re-
publikës së Kosovës, dr. Fatmir Sejdiu tha se
është me rëndësi se ky komunitet ka përfaqë-
suesit e vet në institucionet e vendit deri në
nivelet më të larta, në Parlament, në Qeveri,
në pushtetin lokal dhe të njëjtën kohë vetë
legjislacioni i Kosovës është një garant i mirë
i realizimit të drejtave të gjithë qytetarëve të
Kosovës.

Presidenti Sejdiu priti një delegacion

nga Fondacioni Grek për Politikat e

Jashtme dhe Evropiane  
23.04.2010. - Presidenti i Republikës së
Kosovës, dr. Fatmir Sejdiu priti sot një dele-
gacion nga Fondacioni Grek për Politikat e
Jashtme dhe Evropiane (ELIAMEP).  
Presidenti Sejdiu u ka folur mysafirëve për
zhvillimet e fundit në vend, si dhe për mar-
rëdhëniet me shtetin grek, me të cilin,
megjithëse ende nuk e ka njohur Republikën
e Kosovën, ka marrëdhënie të mira. Ai ka
përmendur bashkëpunimin e mirë me për-
faqësuesin e shtetit grek në vendin tonë, si
dhe ka çmuar lart prezencën e ushtarëve
grekë në kuadër të KFOR-it, si dhe pjesëmar-
rjen në misionin e EULEX-it.

Në takim, Presidenti Sejdiu ka theksuar edhe
një herë synimin e Kosovës për të qenë pjesë
e Bashkimit Evropian dhe NATO-s, si dhe e
të gjitha mekanizmave ndërkombëtarë.
Ai gjithashtu ka theksuar një varg fusha të
bashkëpunimit mes Kosovës dhe Greqisë,
duke vënë theksin tek bashkëpunimi
ekonomik, i cili është me interes të dyan-
shëm.
Në këtë plan, ai ka përmendur anëtarësimin
e vendit tonë në Fondin Monetar Ndërkombë-
tar dhe në Bankën Botërore, si dhe krijimin e
legjislacionit dhe të kushteve shumë të mira
për investime të huaja në vend.

Presidenti Sejdiu priti znj. Ma-

jlinda Bregu, ministre e Integrimit

e Shqipërisë  
23.04.2010. - Presidenti i Repub-
likës së Kosovës, dr. Fatmir Sejdiu
priti sot zonjën Majlinda Bregu,
ministre e Integrimit e Shqipërisë,
e cila po qëndron për një vizitë
zyrtare në vendin tonë.  
Në takim, në të cilin ishte edhe
ministri i Integrimeve i Kosovës,
Besim Beqaj, Presidenti Sejdiu
theksoi se Kosova do të përfitojë
nga përvojat e Republikës së
Shqipërisë në rrugën e inte-
grimeve.
Ai gjithashtu theksoi se
angazhimi që Shqipëria ka bërë
dhe po bën për Kosovën është shumë i rëndë-
sishëm dhe ky angazhim do të jetë me vlerë
të veçantë në procesin e mëtejmë të inte-
grimeve.
Duke folur për pjesëmarrjen e Republikës së
Kosovës në takimet rajonale, Presidenti thek-
soi se kjo pjesëmarrje do të jetë vetëm në
nivel të shtetit të Kosovës.
Nga ana e saj, ministrja Majlinda Bregu

theksoi se institucionet e Republikës së
Shqipërisë dhe ato të Republikës së Kosovës
do të zhvillojnë një bashkëpunim të ngushtë
në të gjitha fushat.
Ajo gjithashtu e quajti një proces jetik pro-
cesin e liberalizimit të vizave, duke shfaqur
shpresën se Shqipëria do të përfitojë shumë
shpejt nga ky proces, ndërsa edhe Kosova do
ta bëjë këtë në një të ardhme shumë të afërt.

Fjala e Presidentit Sejdiu në

ceremoninë e nisjes së punimeve

për ndërtimin e autostradës

Vërmicë – Prishtinë - Merdar
25 prill 2010. - I nderuar Kryeministër i
Shqipërisë, dr. Sali Berisha;
I nderuar Kryetar i Parlamentit të
Kosovës, z.Jakup Krasniqi, 
I nderuar Kryeministër i Kosovës, z.
Hashim Thaçi,
Të nderuar deputetë dhe ministra,
Të nderuar ambasadorë të akredituar në
Prishtinë,
Të nderuar përfaqësues të KFOR-it, FSK-
së dhe Policisë së Kosovës, 
Të nderuar bashkëqytetarë,

Sot po nis jetësimi i një ëndrre të kahmot-
shme, ndërtimi i autostradës Vërmicë -
Prishtinë - Merdar, e cila do ta lidhë

Kosovën me Shqipërinë dhe me gjithë ra-
jonin në udhën tonë të pakthyeshme drejt
integrimeve euroatlantike.
Që sot, po nis beteja e madhe për rrugën e
shpresës sonë të përbashkët për zhvillim
më të shpejtë ekonomik, sepse kjo au-
tostradë do të ndikojë drejtpërdrejt në
jetën dhe mirëqenien e qytetarëve tanë.
Por, përtej dobisë ekonomike, përtej lehtë-
sive të mëdha që do të na sjellë në
bashkëpunimin dhe njohjen e ndërsjellë,
kjo udhë ka domethënie shumë më të
fuqishme shpirtërore për ne, sepse shën-
jon përfundimin e ndarjes së padëshiruar
që na është imponuar shekuj me radhë. 
Duke shtrirë autostradën mes për mes

Kosovës, ne do
t’u japim
mundësi qyte-
tarëve të ven-
dit tonë, po
edhe të gjithë
vendeve të
tjera të rajonit,
që më lehtë ta
prekin
bregdetin e
bukur të Adri-
atikut dhe të
Jonit shqiptar.
Anasjelltas,
kjo udhë, do
t’ua bëjë më të
afërt edhe
fizikisht qyte-
tarëve të
Shqipërisë
Prizrenin, Gjakovën, Pejën, Therandën,
Ferizajn, Prishtinën, Podujevën dhe gjithë
Kosovën.
Do të marrin fund kështu udhëtimet e
gjata e shumë të lodhshme dhe do të
hapen horizonte të reja për bashkëpunim
intensiv tregtar, turistik, kulturor, sportiv
etj. 
Kosova do të afrohet me detin, ndërsa
Shqipëria do ta ketë një mundësi më
shumë për lidhje tokësore me Ballkanin
Perëndimor dhe gjithë Evropën. Kësodore,
dobia do të jetë e shumëfishtë; çdo verë,
qindra-mijëra pushues nga Kosova do të
pushojnë në Shqipëri, duke ndikuar drejt-
përdrejt në forcimin e ekonomisë së këtij
vendi. Në anën tjetër, pushues të shumtë
nga Shqipëria mund t’i shijojnë peizazhet
e bukura të Kosovës, sidomos terrenet e
jashtëzakonshme për turizëm dimëror dhe
skijim. Me një fjalë, ata që kanë kundër-
shtuar lidhjen e dy vendeve tona me anë
të kësaj autostrade, për shkak të kostos së
lartë, shpejt do të binden se nuk kanë
pasur të drejtë, ngase përfitimet që do t’i
sjellë ndërtimi i saj do të jenë shumë më
të mëdha.   

Të dashur qytetarë të Republikës së
Kosovës
Zonja dhe zotërinj
Dua t’jua rikujtoj sot, në këtë ditë gëzimi,
se në fillim të viteve nëntëdhjetë, kur
Kosova po përjetonte dhunën brutale të
Millosheviqit, prijësi ynë historik, dr.
Ibrahim Rugova doli me idenë e ndërtimit
të kësaj autostrade, e cila, siç thoshte ai,
do ta ndihmonte integrimin nacional të
shqiptarëve dhe integrimin e gjithë ra-
jonit në Evropë. 
Në fund, dua t’ju uroj të gjithëve udhë të
mbarë nëpër këtë autostradë të së
ardhmes sonë, më besimin se ajo do të re-
alizohet sipas afateve dhe parametrave të
parapara në Marrëveshjen e Qeverisë së
Kosovës, përkatësisht të Ministrisë të
Transportit dhe Telekomunikacionit dhe
kompanisë Bechtel-Enka. Më lejoni, po
ashtu, që në emër të popullit dhe institu-
cioneve të Republikës së Kosovës t’i përgë-
zojë Qeverinë e Shqipërisë dhe Qeverinë e
Kosovës që për asnjë çast nuk u lëkundën
nga besimi se ne mund t’ia dalim mbanë
dhe ta bëjmë këtë udhë, e cila dikur ishte
vetëm një ëndërr e bukur. 

Urime dhe fat!

Emiratet e Bashkuara Arabe premto-

jnë përkrahje të plotë për Kosovën 
27.04.2010. - Presidenti i Repub-
likës së Kosovës, dr. Fatmir Se-
jdiu priti Khalid Khalifa A.
Rashed Al-Mualla, ambasador i
Emirateve të Bashkuara Arabe
në Turqi, jorezident për Kosovë, i
cili solli letrat kredenciale. 
Presidenti Sejdiu e vlerësoi lart
rëndësinë që ka njohja e Repub-
likës së Kosovës nga Emiratet e
Bashkuara Arabe, si dhe
përkrahjen e vazhdueshme që ky
vend po jep për sigurimin e njo-
hjeve të reja, veçmas nga vendet
e Konferencës Islamike.
“Në emër të qytetarëve dhe të in-
stitucioneve të Republikës së
Kosovës, ju shpreh mirënjohjen
tonë të përhershme për mbështet-
jen e vazhdueshme që kemi pasur
nga Emiratet e Bashkuara Arabe,
e cila për ne është shumë
domethënëse”, tha Presidenti Sejdiu.
Ndërsa, ambasadori Khalid Khalifa A. Rashed AL
Mulla u zotua se do të angazhohet edhe më tej për
vazhdimin e bashkëpunimit me institucionet e
Republikës së Kosovës. Ai shprehu përkushtimin
e Emirateve të Bashkuara Arabe për ta
përkrahur Kosovën edhe në të ardhmen, duke nx-

itur biznesmenët e këtij vendi që të shtrijnë
veprimtarinë e tyre në Kosovë dhe ta ndihmojnë
rimëkëmbjen e ekonomisë së vendit tonë.
Po ashtu, në këtë takim u bisedua edhe për
mundësitë e thellimit të bashkëpunimit të të dyja
vendeve në arsim, shkencë dhe kulturë, ndërsa
bashkëbiseduesit u pajtuan se tanimë ka mundësi
që të bëhet më shumë punë në këto fusha.

Presidenti Sejdiu uron Presi-

dentin e Austrisë Heinz Fischer  
27.04.2010.- Presidenti i Republikës së
Kosovës, dr. Fatmir Sejdiu i ka dërguar një
mesazh urimi Presidentit të Austrisë Heinz Fis-
cher me rastin e rizgjedhjes së Tij President i
Republikës së Austrisë.  

I nderuari President Fischer,

Në emër të popullit dhe institucioneve të Re-
publikës së Kosovës, ju uroj fitoren në zgjedhjet
e fundit presidenciale, me ç’rast Ju u rizgjodhët
President i Republikës së Austrisë. 
Përkrahja e madhe elektorale që keni marrë
tregon përkushtimin e qartë të popullit aus-
triak për rrugën që keni ndjekur dhe kahen e
zhvillimit që i keni dhënë Austrisë gjatë këtyre

gjashtë vjetëve të fundit. 
Shfrytëzoj këtë rast të shpreh edhe një herë
mirënjohjen tonë të madhe për përkushtimin e
kahmotshëm të Austrisë, i cili i ka sjellë
Kosovës paqe dhe prosperitet. Roli dhe
mbështetja që Ju dhe populli i Austrisë na keni
ofruar gjatë gjithë kohës do të mbeten më se të
dobishme edhe në rrugën tonë të mëtutjeshme
për konsolidimin e shtetit tonë të pavarur dhe
integrimin tonë në Bashkim Evropian. Besoj
fuqishëm se Austria nën udhëheqjen Tuaj do të
vazhdojë mbështetjen e pakursyer për ne në re-
alizimin e këtij synimi.  
Duke Ju uruar edhe një herë, Ju dëshiroj fat,
shëndet dhe punë të mbarë në mandatin Tuaj
të dytë!

Franco Fratini: Italia e përkush-

tuar për të  mbështetur Kosovën

në rrugën e saj drejt integrimit

evropian
“Italia është e përkushtuar për të  mbështetur Kosovën në rrugën e saj drejt

integrimit evropian. Kosova meriton që të ketë progres në rrugën e saj drejt

Evropës, duke filluar nga lëvizja e lirë e qytetarëve, pra nga heqja e vizave

dhe negociatat që shpresoj se do të fillojnë shpejt për një marrëveshje për

tregtinë e lirë mes Kosovës dhe Bashkimit Evropian”, theksoi Fratini

28 prill 2010. - Presidenti i Republikës së
Kosovës, dr. Fatmir Sejdiu i ka shprehur
sot z. Franco Fratini, Ministër i Punëve të
Jashtme i Italisë, falënderimet e
përzemërta të të gjithë qytetarëve të
Kosovës për mbështetjen që Italia i ka
dhënë dhe po i jep Kosovës, dhe për
përkushtimin e saj që të mbështes ecjen,
zhvillimin dhe vizionin e Kosovës për të
qenë anëtare e Bashkimit Evropian dhe e
NATO-s.
“E informova ministrin Fratini për të

gjitha zhvillimet që kemi në Kosovë për
sukseset e arritura dhe për sfidat të cilat i
ka Kosova, për ndjenjën që kemi që re-
alitetin ta shikojmë ashtu siç është, pa e
zbukuruar asnjëherë, por edhe për
përkushtimin e institucioneve dhe qyte-
tarëve të vendit që të bëjnë një ditë  më të
mirë për jetën e të gjithë qytetarëve të
vendit”, theksoi Presidenti Sejdiu, pas
takimit me ministrin Fratini.
Gjithashtu, Presidenti Sejdiu i ka shpre-
hur ministrit Fratini përkushtimin e in-

stitucioneve të Kosovës për bashkëpunim
me të gjitha vendet e rajonit dhe ndjenjën
e miqësisë për raporte që Kosova duhet të
ketë me Republikën e Serbisë, të cilat
sipas Presidentit Sejdiu, gjithmonë duhet
të mbështeten në bazën e raporteve të dy
shteteve sovrane.
Ndërkaq, ministri Fratini tha se Italia
është e përkushtuar për të mbështetur
Kosovën në rrugën e saj drejt integrimit
evropian.
“Italia është e përkushtuar për të
mbështetur Kosovën në rrugën e saj drejt
integrimit evropian. Kosova meriton që të
ketë progres në rrugën e saj drejt
Evropës, duke filluar nga lëvizja e lirë e
qytetarëve, pra nga heqja e vizave dhe ne-
gociatat që shpresoj se do të fillojnë shpejt
për një marrëveshje për tregtinë e lirë
mes Kosovës dhe Bashkimit Evropian”,
theksoi Fratini.
Duke folur për konferencën e cila pritet të

mbahet në Sarajevë, z. Fratini u shpreh i
sigurt që Kosova do ta japë kontributin e
saj të rëndësishëm dhe pozitiv dhe ku pra-
nia do të jetë e bazuar në dinjitet të
barabartë të të gjithë pjesëmarrësve në
konferencë.
Gjithashtu, ministri Fratini tha se në mes
të Kosovës dhe të Serbisë duhet një kanal
konstruktiv i dialogut dhe se Italia e inku-
rajon një dialog të tillë. Ai tha se është
shumë e rëndësishme që Kosova të re-
spektojë të drejtat e minoriteteve, ku roli i
KFOR-it ka qenë dhe vazhdon të jetë
shumë i rëndësishëm, por gjithmonë në
kuadër të bashkëpunimit të dinjitetshëm
të të gjithë qytetarëve të këtij vendi.
“Është e qartë se Bashkimi Evropian e
inkurajon faktin që dy vendet duhet të
flasin në mes vete, të punojnë së bashku
sepse të dyja vendet kanë të njëjtën per-
spektivë, perspektivën e Bashkimit
Evropian”, tha ministri Fratini.

Gjatë këtij
takimi, Presi-
denti Sejdiu dhe
ministri Fratini
diskutuan edhe
për shkëmbimet
ekonomike dhe
tregtare, me
ç’rast ministri
Fratini e siguroi
Presidentin Se-
jdiu për përkush-
timin e Italisë që
të rrisë prezencën
e biznesmenëve
italianë në
Kosovë, duke par-
alajmëruar një
vizitë që javën e
ardhshme do ta
bëjë në Kosovë,
zëvendësministri
i Italisë me një
grup biznes-
menësh nga
Italia.

